
TANONG NG MGA LIBRERYA SA HENDERSON BLG.1

Dapat bang bigyan ng kapangyarihan ang Board of Trustees ng Henderson District Public Libraries na 
magpatong ng karagdagang singil sa buwis ng ari-arian para sa mga layunin ng librerya, kabilang ang, 
walang limitasyon, pamamahala at pananatili ng mga pasilidad ng librerya (maliban sa mga sweldo at 
benepisyo ng mga empleyado), at  pagbibili, pagtatayô, paglalagay at pagsasa-ayos ng kagamitan ng 
mga pasilidad ng librerya, at pagbabayad ng mga kaukulang pagkakautang nito, ng hanggang 2 sentimo 
bawat $100 ng tasang halaga para sa panahon na aabot hanggang 30 taon simula sa ika-1 ng Hulyo, 
2013? Ang gastos sa may-ari ng isang bagong bahay na $100,000 ay tinatantya’ng $7 bawat taon.  Kung 
ang tanong na ito ay maaprobahan ng mga botante, ang anumang ipinatong na buwis sa ari-arian sa 
ilalim ng tanong na ito ay labas sa hangganan ng kailangang bayaran ng isang mambubuwis para sa mga 
buwis ng ari-arian na itinatag ng lehislatura sa sesyon noong 2005.

  Oo .............. o
  Hindi .......... o

PALIWANAG

Ang botong “OO” ay mapapayagan ang Board of Trustees ng Henderson Public Libraries na magpatong 
ng buwis sa ari-arian hanggang sa 2 sentimos bawat $100.00 ng tasang halaga sa loob ng 30 taon.  Ang 
layunin ng karagdagang buwis ay upang mapatakbo at matustusan ang mga librerya (maliban sa mga 
sweldo at benepisyo ng mga empleyado) at masi-ayos  ang mga pasilidad ng librerya.  Ang isang bahagi 
ng halaga ay gagamitin para sa pagbili, konstruksiyon, kagamitan at pagpapaayos ng mga pasilidad ng 
librerya, na maaaring tustusan sa pamamagitan ng mediun term o installment-purchase financing..  Ang 
matitirang halaga ay gagamitin para sa panahon na may patong ang buwis upang manatiling tumatakbo 
at natutustusan ang mga pasilidad ng librerya at makabili ng mga libro at mga materyales.

Ang botong “HINDI” ay hahadlangan ang pagpapatong ng nasabing buwis sa panahong ito, na ang 
magiging resulta ay ang pagsasara ng Lydia Malcolm Library at ng Galleria Library at pagkatanggal sa 
mga empleyado na nagtatrabaho sa mga librerya na iyon.

MGA ARGUMENTO SA PAGTATAGUYOD NG PAGPASA

MGA LIBRENG PAMPUBLIKONG LIBRERYA ay hindi lamang tungkol sa mga libro, ngunit 
ito ay tungkol din sa mga tao at mga pinagsisilbihang komunidad.  Isang kamakailang pag-aaral ay 
nagpapakita ng higit sa kalahating mga Amerikano ay bumisita sa isang librerya sa loob ng nakaraang 
taon.  Karamihan sa kanila ay mga kabataan. 

Ang mabilis na paglago ng Henderson ay naglalagay ng paggigipit sa mga yaman ng librerya, nguni’t 
ang kasalukuyang pagbaba ng ekonomiya ay nagresulta ng diin sa bawat antas at kasabay nito ay ang 
pagtaas ng mga gumagamit at ng sirkulasyon.  Hindi nadagdagan ang pagpopondo ng ating librerya 
mula noong 1991. Ang mga oras ng librerya at mga tauhan ay nabawasan na.  Ang botong “HINDI” 
ay magreresulta sa pagsasara ng karagdagang mga sangay at karagdagang mga tao ay mawawalan ng 
trabaho.  



Ang mga librerya sa Nevada ay hindi pinopondohan sa pamamagitan ng badyet ng munisipyo.  Ang 
lungsod ng Henderson ay hindi pinopondohan ang Distrito ng Librerya.  Ang karagdagang singil sa 
buwis ng ari-arian na hinihiling ay 2 sentimo bawat $100.00 ng tasang halaga at madadagdagan ang 
taunang buwis para sa isang karaniwang bahay ng $7 sa bawat $100,000 na halaga.  Kung ang iyong 
bahay ay may halagang $200,000, ang dagdag ay $14 bawat taon.  Upang makabili at maproseso ang 
isang libro para sa gamit ng Distrito ay tinatantya’ng $20.00

Ang mga librerya ay importante para sa ating lahat, kahit sa anumang yugto ng ating buhay.  Mga librerya 
ay hindi lamang isang koleksyon ng mga libro ngunit kasama din ang sari-saring media katulad ng mga 
CD, DVD, at mga e-Books.  Mga pampublikong librerya ay nagbibigay ng pagsasanay at kagamitan 
na kailangan para maabot ang mga yaman ng impormasyon mula sa buong mundo sa pamamagitan ng 
internet at databases.

Maliban sa pagbibigay ng materyales, ang mga librerya ay nagaalok din ng di pangkaraniwang serbisyo 
na lingid sa kaalaman ng ating lipunan na parating nagmamadali. Ang ating mga katiwala ng librerya ay 
nagtuturo, naghahanap, at nagbibigay ng kahulugan ng impormasyon.  Araw-araw, sila ay giya ng mga 
residente para sa impormasyon na makakatulong sa paghanap ng trabaho, sa pagsisimula ng negosyo o 
para tuntunin ang kanilang mga family tree.

Ang mga librerya ay naglalaro ng isang papel sa pagpapanatili.  Ang mga sanggunian na mga materyales, 
literatura at media ay mapupuntahan sa isang lugar at hindi na mag-aaksaya ng enerhiya.  Mga aklat na 
may matigas na takip na maaaring mabahagi sa buong komunidad ay mapapangalagaan ang mga puno.  
Mga online na kopya ng mga dokumento na mapapabahagi sa libong katao ay mapapangalagaan ang 
tubig.

Ang halaga ng edukasyon at karunungan na makakamtan na walang bayad ay hindi kailanman na 
pinagtalunan.  Alam natin na ang mga librerya ay nagsusulong ng karunungan sa pagbabasa’t pagsusulat 
at pag-aaral.  Ang mas malaking karunungan sa pagbabasa’t pagsusulat ay mas magpapa-buti ng ating 
ekonomiya sa hinaharap sa pamamagitan ng karagdagang kakayahan sa trabaho.  Ang pagbibigay ng 
importanteng pagkukunan ng negosyo ay makakatulong sa pagpapapirmi at pagpapalakas ng ating 
komunidad.

Upang makapaglingkod ng mabuti sa isang modernong lipunan, ang ating mga pasilidad ng librerya ay 
dapat matugunan ang mga pangangailangan ng komunidad. Ang ating mga librerya ay hindi matutugunan 
ang mga pangangailangan ng mga gumagamit ng librerya ngayong 21st century na walang sapat na suporta 
sa pananalapi.  Hindi karangyaan, nguni’t kailangan at inaasahan ang magkaroon ng teknolohiyang 
infrastructure, accessibility sa may kapansanan, maaliwalas, at may mahusay na pagpapanatili. 

Bumoto ng “OO” sa Inisyatibang Buwis ng Henderson.

Ang argumento sa itaas ay isinumite ng Ballot Question Committee
 na nakatakda sa NRS 295.121



ARGUMENTO LABAN SA PAGPASA

Habang kami ay sumasang ayon na ang librerya ay nagsasagawa ng kapaki-pakinabang na tungkulin 
sa ating komunidad, itong tanong sa balota ay hindi tungkol sa pangangailangan.  Sa halip, ito ay isang 
pagtangka na mahikayat ang mga botante sa paglaktaw ng statutory tax limits at maaprubahan ang hindi 
kailangan na pagtataas ng buwis para pondohan ang mga bagong pag-gagastang programa na lalaki ng 
walang hangganan.

Ang pag-aproba ay magpapagastos sa mga nagbabayad ng buwis ng hindi bababa sa $81,148,000 sa 
habang buhay ng hakbang na ito batay sa makasaysayang inflation rates.  Ang inisiyatibang ito ay hindi 
binibigyan pansin ang pinansiyal na epekto sa pamamagitan ng paggamit ng pagpapalagay katulad ng 
inflation rate na mababa sa 1% sa loob ng sumusunod na 30 na taon.  Ang gobyerno ay hindi nagbibigay 
pansin sa katotohanan kapag ito ay salungat sa kanilang mga posisyon.

Sa kasalukuyan, ang pagpapa-tatakbo ng lahat na mga sangay ng librerya ay ganap na pinondohan.  Ang 
pahayag na ang botong “HINDI” ay mangang-hulugang pagsasara ng mga sangay at pagtetermino ng 
mga empleyado ay isang taktikang emosyonal na pananakot na walang ganap na batayan sa katotohanan. 
Muling inuulit, ito’y mga taktikang ginagamit ng gobyerno upang makamit ang pangsariling pakay.

Sa loob ng nakaraang 4 na taon, ang kapasidad ng librerya ay nadagdagan ng malaki sa  kabila ng 
pagbababa ng populasyon.  Ang mga araw ng pagpopondo ng bawat programa sa listahan ng nais 
ay lipas na.  Ang Distrito ng Librerya ng Henderson ay kailangan lamang gumastos para sa kanilang 
kailangan batay sa abot ng kanilang kakayahan. 

25% ng buwis ng ari-arian ng Lungsod ng Henderson na binayaran ng mga residente sa Piskal na Taon 
2011-12 ay napunta sa serbisyo ng utang. Hindi tayo nakikinabang sa pagbabayad ng interes sa utang. 
Ang inisiyatibang ito ay maaaring magtambak ng dagdag na utang “na walang limitasyon”.  Hindi natin 
kailangan ng dagdag na utang o dagdag na buwis!  

Bakit isa pang buwis?  Bakit hindi pondohan sa pamamagitan ng pagtaas ng bayad ng gumagamit?  
Mga donasyon? Ang Henderson Libraries Foundation ay nagsagawa ng kampanya para madagdagan 
ang pondo at humingi sa mga gumagamit ng $1 bawat bisita.  Ang kampanya ay nakaipon lamang ng 
10% ng kanilang layunin.  Kung ang mga gumagamit ay hindi nais pondohan ang dagdag sa gastos na 
kahit $1 lamang, bakit ito kailangan ipilit sa mga indibidwal at mga negosyo na hindi gumagamit ng 
serbisyong ito sa anumang paraan?  

Sa opiniyon ng komiteng ito, ang pagpopondo para sa Serbisyo ng Librerya ay ganap na sumasalamin 
sa kinakailangang gastos sa pagtatakbo at mga hinaharap na pagpapabuti na sadyang kailangan ng 
komunidad. Kahawig ito ng isang panukalang pagtaas ng buwis 10 taong nakaraan at tinanggihan ng 
mga botante.

Ang argumento sa itaas ay isinumite ng Ballot Question Committee
 na nakatakda sa NRS 295.121



PAGPAPABULAAN SA ARGUMENTO NA LABAN SA PAGPASA

Ang Distrito ng Librerya ay hindi bahagi ng Lungsod ng Henderson.  Ang HDPL ay isang espesyal na 
distrito na pinamamahalaan ng hinirang na Board ng mga Tagapangasiwa, gaya ng tinukoy ng Nevada 
Revised Statutes.

Ang mga librerya ng Nevada at ang kanilang pagtatakbo ay itinatag sa pamamagitan ng batas ng estado 
noong 1895.  Ang HDPL ay kailangan upang magbigay ng pasilidad ng librerya, mga pagkukunan at 
sinanay na mga kawani upang matugunan ang mga panganga-ilangan sa impormasyon ng lahat ng mga 
residente ng distrito.

Ang mga pagtatakbo ng Distrito ng Librerya ay hindi ganap na napondohan; ang mga oras ay naputol, 
mga sweldo ay nabawasan at mga badyet para sa materyales ay nalaslas.  Ang Malcolm at Galleria na 
mga sangay ay magsasara kung ang inisiyatibang ito ay mabibigo.

Ang mga librerya ay napopondohan sa pamamagitan ng inisiyatibang pang buwis at hindi maaaring 
sumingil ng bayad para sa mga pangkalahatang serbisyo.  Ayon sa NRS  nangangailangan na “ang mga 
librerya ay dapat magpakailanman ay manatiling libre at mapupuntahan ng publiko”.

Itong buwis ay hindi lumalaktaw sa statutory limit, na nakumpirma ng Clark County Debt Management 
Commission.  Ang buwis ay limitado sa 30 taon at hindi maaaring lumaki ng walang hangganan.  Kahit 
na anong pagbabago sa hinaharap ay mangangailangan ng boto.

Ang argumento sa itaas ay isinumite ng Ballot Question Committee
 na nakatakda sa NRS 295.121

PAGPAPABULAAN NG ARGUMENTO SA PAGTATAGUYOD NG PAGPASA

Ating ituwid ang rekord.  Sa loob ng 10 taon, ang pagpopondo ng librerya ay tumaas ng 64% habang ang 
populasyon ng Lungsod ng Henderson ay tumaas lamang ng 27%.  Hindi lamang ganap na tumaas ang 
pagpopondo, ang pagtaas ay higit sa doble ng pagtaas ng populasyon.  Kung ito ay isang “napakalaking 
putol”, ano ang bumubuo sa pagtaas ng paggasta?  At, itong inisiyatiba ay humihingi ng iba pang 24% 
na pagtaas.

Walang duda na ang gobyerno ay may kapasidad na walang limitadong pag-gastos ng pera. At, ang mga 
taong may pangsariling karapatan ay may kapasidad na walang limitadong gamitin ang mga serbisyong 
libre.  Ang lahat ay isang pangangailangan hangga’t may ibang taong nagbabayad para dito.  Nguni’t, sa 
katapusan, sino ang nagbabayad?  Ang mga matatanda at ang ibang mga matatablan na mga may ari ng 
bahay ay kasalukuyang nawawalan ng tahanan dahil sila ay may utang na maliit ng ilang daang dolyar 
sa buwis ng ari-arian. 



Noong 2005, ang Lehislatura ng Nevada ay naglagay ng hangganan sa buwis ng ari-arian para sa isang 
magandang dahilan.  Mula noon, ang mga ahensiya ng gobyerno at mga grupong may espesyal na interes 
ay gumamit ng bawat paraan upang dayain ang mga ito.  Nagsisimula sa isang pangsariling serbisyong 
inisiyatiba, pagkatapos ay isa pa at isa pa.  Hindi alintana sa iyong pananaw tungkol sa mga librerya, ang 
mapanirang pattern na ito ay dapat matigil.  Bumoto ng “HINDI” sa lahat ng mga inisiyatibang pagtaas 
ng buwis.  Ang hinaharap ng ating komunidad ay nakadepende dito.   

Ang argumento sa itaas ay isinumite ng Ballot Question
 Committee na nakatakda sa NRS 295.121

PISKAL NA PAG-PUNA

Epektong Pang-Pinansiyal - Hindi matiyak:  Mula sa karagdagang 2 sentimos bawat $100 ng 
tasang halaga, ang Distrito ay umaasa ng karagdagang kita mula $1,613,701 sa unang taon hanggang 
$2,068,042 pagsapit ng ika-tatlumpu at huling taon.  Ang dagdag gastos sa may-ari ng isang bagong 
bahay na may halagang $100,000 ang dapat ipagbayad ng buwis ay tinatantya’ng $7.00 bawat taon.  Ang 
mga botante ay hinihikayat na tingnan muli ang kanilang pinakabagong kuwenta ng babayarang buwis 
para sa dapat ipagbayad na halaga ng kanilang ari-arian upang malaman ang maaaring maging epekto 
sa pagbubuwis ng kanilang ari-arian.  Ang tantya’ng  epekto pang pinansiyal ay maaaring matukoy 
sa pamamagitan ng pagkuha sa babayarang halaga ($100,000)  paramihin sa pamamagitan ng 35% 
upang makalkula ang halaga ng dapat ipagbayad ng buwis ($35,000), at pagkatapos ay paramihin sa 
pamamagitan ng bagong singil sa buwis ($0.02) at hatiin sa 100 ($7.00).


